
Forvaltningsrevisjonen "Bruk av digitale verktøy og læremiddel i 
vidaregåande skule" - status i høve til punkt 6.2, 8.1, 8.2 og 8.3 i tiltaksplan

Alle skular svarar på Elevundersøkinga til Udir, og i denne har også Opplæringsavdelinga 
moglegheit for å leggje til tilleggsspørsmål. Det har Opplæringsavdelinga gjort for å undersøkje 
bruken av digitale læremiddel, jf. punkt 6.2 i tiltaksplanen til forvaltningsrevisjonen. Resultata vert 
lagt inn i verktøyet for kvalitetsvurdering - PULS.

I høve til samhandling mellom IT-seksjonen og Opplæringsavdelinga, punkt 8.1, er det grunna 
innføring av BYOD (bring your own device) og mellom anna rolleavklaring til IKT-konsulentar, 
eKoordinatorar og leiarar med IKT-ansvar, regelmessige møte mellom dei to instansane og dei 
nemde gruppene i regionane. I tillegg er leiar frå IT-seksjonen, leiar for seksjon skule og leiar for 
seksjon drift ved Opplæringsavdelinga no med på månadlege møte mellom IT og 
Opplæringsavdelinga. 

Regionleiarane og leiar for seksjon skule i system for verksemdbasert vurdering (VBV) vert 
styringsgruppe for satsinga på læringsprosjekt, jf. punkt 8.2.  

Tiltaka knytt til forvaltningsrevisjonen gjeld også for Opplæringsavdelinga sin IKT-strategi for 
kompetanseheving og skuleutvikling, publisert på Intranett 26.06.14. Sjå punkt 8.3 i tiltaksplanen 
til forvaltningsrevisjonen .

IKT-strategien inneheld tre viktige strategiske grep for å sikre kompetanseheving og 
skuleutvikling:

- satsing på læringsprosjekt
- satsing på skuleleiarar
- satsing på digital grunnkompetanse

I førre rapport omtala vi 60 læringsprosjekt innan kompetanseutvikling og skuleutvikling/satsing på 
skuleleiarar som svar på tiltak i høve til punkt 3, 6, 7 og 8 i tiltaksplanen – no er talet 80. 

Læringsprosjekta er omtala på digitalskule.no  og utgjer kjernen i satsinga til Opplæringsavdelinga 
på pedagogisk bruk av IKT og skuleutvikling. På konferansen Dei gode døma 27.-28. mars 2014
deltok 500 lærarar og skuleleiarar frå HFK og delte sine erfaringar og planar for 
læringsprosjekt,11.-12. september på Utvida eKoordinatorsamling utgjorde denne typen prosjekt 
hovudtyngda i programmet – vidare kjem vi til å ha fokus på vidareutvikling av slike prosjekt på 
våre ulike delingsarenaer.

Skuleleiarar vert elles følgt opp gjennom eigne samlingar og nettverk, men rådgjevarar innan IKT 
kjem også til å samarbeide tettare med regionleiarane og VBV-teamet om oppfølging av denne 
gruppa.

I høve til digital grunnkompetanse så ligg mykje av materialet samla på nettstaden digitalskule.no 
og vert vidareutvikla der av ePedagogane. 

Svein Heggheim
Fylkesdirektør for opplæring

Linda Farestveit 
Leiar seksjon skule

